
AURREZAGUTZAK

Ikasgaiari ekin aurretik teknologia berrien erabilpenaren inguruan geneuzkan sentsazio eta aurrezagutzak oinarrizko edukien erabilpenera mugatzen ziren: Word, Autocad, Photoshop eta Internet sarean nabigatzen,  ez geneukan oinarri gehiagorik, gure aurreko ikasketak burutu genituen  ikastetxeetan garrantzia hauei eman zitzaien hein handi batean. Taldekideon artean, gehiengoek ez dugu askorik erabili ordenagailua ikasgelan, hortaz, mundu honekiko ditugun aurrezagutzak oso urriak dira. Beraz, ikasgaiaren hasierako gure sentsazioa zen  asko genuela ikasteko eta oraindik ere, asko daukagula.

ESPEKTATIBAK

Teknologia Berriak ikasgaian ikasiko genituen edukien inguruan, gauza praktiko eta erabilgarriagoak ezagutzea espero genuen, orohar umeei irakasteko orduan baliagarriak suertatuko litzaizkiguken programa errazak. Hala nola, haurreri teknologien inguruko erabilera egokia nola eman ikasiko genuela uste genuen. Guk ez dugu bizi izan egun erabat murgilduta gauden teknologia berrien aro hau, eta maiz alor honen inguruan umeek baino gutxiago dakigula jakina da, hori dela eta, teknologia berrien erabilera haurrei nola transmititu ikasteak berebiziko garrantzia izango du gure etorkizuneko jardunean. 

IKASITAKOAK

Espektatiben inguruan, erabilgarritasun askorik ez diogu atera orain arte ikasgai honetan ikasitakoari, Haur Hezkuntzan arituko garela kontuan hartuta. Honenbestez, IKTak haur hezkuntzaren munduan nola txertatu ez daukagu oso argi. Izan ere, hasieran ez genuen buruan gure egitekoak blog baten inguruan bilduko zirela. Blog-a aisialdirako tresna moduan ikusten dugu, ez hezkuntzari bideratzeko tresna bezala. 

ERABILGARRITASUNA

Landu ditugun baliabideak ez dira erabilgarriak izango gure kasuan, soilik webquesta, haur txikiekin aritu beharko baikara etorkizuenan. Cmaptools eta blog-ak ez zaizkigu erabilgarriak suertatuko haurrekin, beraz, ez dira bete gure espektatibak. Webquesta 
erabilgarria izan daiteke alor ezberdinetan haurrekin gai ezberdinak lantzeko eta bide batez teknologia indartzeko. Era berean, mapa kontzeptualek gure irakasle lanak betetzeko orduan norberaren antolamendurako lagunduko digutela uste dugu.

Gure blog-ak irakaslearen eskakizunetara mugatu dira, ez baitiogu zentzu askorik hartu bete beharreko lanei. Igo ditugun gauzek ez dute bata bestearekin zentzurik izan orokorrean, hori dela eta, zaila suertatu zaigu blog-ari jarraipen logiko bat ematea. Hasieratik irakasleak argi utzi zigun ikasgaiaren nota bisita eta komentarioen arabera izango zela, irizpide hau ez zaigu oso egokia iruditu. Komentario eta bisitak ez baitira etorri naturalki blog-ak interesa sortu duelako, aitzitik, jendea gure blog-ean sartzera gonbidatu behar izandugu ezarri zaizkigun helburuak ondo betetzeko. 

IKASGAIAREN INGURUAN

Gure sentsazio orokorra da ez dugula askorik ikasi, izan ere, denbora gutxi izan dugula iruditzen zaigu eta klasean ikasle gehiegi egon gara irakasle batek eskuhartze egokia eman eta denon duda eta beharrak asetzeko. Hortaz, ez gara oso motibatuak sentitu eguneroko dinamikarekin. Azken finean, beti eduki izan dugu dinamika berbera: lan bat egin eta blog-era igo, klaseek ez dute euren artean jarraikortasunik eduki, elkarrekin ez baitzuten loturarik independienteak zirelako. 

Honez gain, iruditu zaigu irakasleak ez duela segimendurik egin gure jardunean, edukietara soilik mugatu dela eta ez du berrikuntzarik sartu ikasgaian. Gainera, momentu jakinetan ikasleok ez dugu argi eduki ikasgaian aurrera egiteko eman beharreko pausoak zeintzuk ziren eta irakasleak ezin zigunez denoi lagundu, aurrera nola egin jakin gabe gelditzen ginen sarri. 

EGOERA ERREAL BAT

Teknologia berriak erabiliz klase bat prestatzeko garaian eta gure espezialitatea Haur Hezkuntza den neurrian, ikasgaiak aurrera egin ahala ikasi ditugun baliabide ezberdinak ez ditugu egoki ikusten adin hauetako haurrekin lan egiteko. Beste etapa batzuetan, ordea, oso erabilgarriak suertatu daitezke, batez ere webquestak eta mapa kontzeptualak. Hau horrela izanik, jarraian Lehen Hezkuntzako ikasleei bideratutako klasea prestatuko dugu. 

Ingurune ikasgaiaren lagungarri
Ikasgaiaren nondik norakoak zehazteko eta ikasleen ikasketa erraztu asmoz,  ikasgaiaren planteamendu orokorra eskema gisa mapa kontzeptual batean islatuko dugu lehenik. Horrela, haurrek ikasgaian landuko ditugun edukiak barneratu eta ikasgaiari berari zentzua eman diezaioten lehen begiratu batean. Ikasgaiak aurrera egin eta eduki desberdinak ikasten joan ahala, mapa kontzeptuala garatzen eta osatzen joango gara denok batera. 

Hortaz gain, gai eta eduki berberak lantzeko beste baliabide batzuk erabiliko ditugu aurretik zehaztutako helburuak lortzeko bidean. Praktikotasuna bultzatzeko, webquestaz baliatuko gara ikasleak talde lanean aritzeko eta irakasleak jarritako irizpideak uneoro eskuragarri izan ditzaten. 

Mapa kontzeptualak denon artean egingo dituzte ikasleek eta webquestean ere ikasleek inplikazio zuzena izango dute, hori dela eta ikasleak paper aktiboa beteko du klasean. Beraz, bere ideak aportatu eta zalantzak helarazteko aukera dute ikasleek. Hau guztia dela eta, haurren partehartze aktiboa eta talde lana sustatzen dutenez, baliabide hauek egokiak iruditu zaizkigu gure klasea emateko. Izan ere, gure helburua ikaslea ikasketa prozesuaren ardatza izatea da. 

